
	Կրթության, գիտության, մշակույթի և սպորտի նախարարություն
/77057-2019

	1.1 կետում` «Բյուջե» սյունակում ավելացնել «19 մլն 380 հազ. ՀՀ դրամ» թվերն ու բառերը
	Ընդունվել է
	Կատարվել է համապատասխան փոփոխություն

	
	
	1.2 կետում՝ «Ժամկետ» սյունակում 2021 թվականը փոխարինել 2022 թվականով
	Ընդունվել է 
	Կատարվել է համապատասխան փոփոխություն

	
	
	1.3 կետում՝ «Բյուջե» սյունակում ավելացնել հետևյալ արտահայտությունը. «(1 փորձնական ծրագրի արժեքը 1 մլն ՀՀ դրամ)» և «Կատարող/Համակատարող» սյունակից հանել «ՀՀ ԱՍՀՆ» հապավումը
	Ընդունվել է մասամբ
	Բյուջեում փոփոխություն չի կատարվել, քանի որ հաշվարկն արվել է երկու ծրագրի համար: «Կատարող/ Համակատարող» սյունակում կատարվել են համապատասխան փոփոխությունները:

	
	
	1.5 կետի մասով՝ նախատեսվում է, որ մինչև  2025 թվականը շուրջ 780 հանրակրթական դպրոցներում կգործեն մասնագիտական կողմնորոշման կենտրոններ, 1 կենտրոնի ստեղծման համար նախատեսվում է  1225.0 հազար ՀՀ դրամ
	Չի ընդունվել
	Քննարկվում է մասնագիտական կողմնորոշման այլ մոդել, որը չի նախատեսում նշված ֆինանսական ռեսուրսների ներգրավում:

	
	
	2.2 կետում՝ «Ժամկետ» սյունակում «2023 թ.»-ը փոխարինել «2020-2023թթ.»-ով
	Չի ընդունվել
	Վերջնաժամկետը չի կարող լինել ժամանակային միջակայք:

	
	
	2.3 կետում` «Թիրախ» սյունակից հանել «4. Առնվազն 3  ոլորտ» բառերը
	Ընդունվել է
	Կատարվել են համապատասխան փոփոխությունները

	
	
	2.4 կետում՝ «Թիրախ» սյունակում՝ «15» թիվը փոխարինել «4-6» միջակայքով
	Չի ընդունվել
	Առաջարկվում է սահմանել շատ փոքր թիրախային ցուցանիշ, ինչը բավարար չէ նախատեսված նպատակին հասնելու համար:

	
	
	2.5 կետում՝ «Ժամկետ» սյունակում «2023 թ.»-ը փոխարինել «2022-2023թթ.»-ով
	Չի ընդունվել:
	Վերջնաժամկետը չի կարող լինել ժամանակային միջակայք:

	
	
	2.6-րդ կետից, որպես համակատարող, հանել «ԿԳՄՍՆ» հապավումը՝ հաշվի առնելով այն հանգամանքը, որ հստակ նշված չեն այն գործողությունները, որոնք պետք է իրականացնի նախարարությունը
	Չի ընդունվել:
	Գործողությունը ենթադրում է պետպատվերի ինստիտուտի վերանայում, ինչն անմիջականորեն ԿԳՄՍՆ գործառույթն է:

	
	
	2.7 կետում` «Ցուցանիշ» սյունակում 3-րդ և 4-րդ կետերը կրկնվում են: 3-րդ կետը փոխարինել «ԱՀՈՒ հայեցակարգի հիման վրա ՆՄՄԿ համակարգում պրակտիկաների կազմակերպման նոր մեխանիզմների մշակում և 10 մասնագիտության գծով  իրականացում» բառերով:
	Ընդունվել է:
	Կատավել են համապատասխան փոփոխությունները:

	
	
	2-րդ տողում՝ «Կրթական ծրագրերի ներկայացման ազգային հարթակի ստեղծում» գործողության «Գործողության ֆինանսավորման կարիք ըստ տարիների» սյունակի 2020 և 2021 թվականների ենթասյունակներից հանել համապատասխանաբար «15000.0» և «5000.0» թվերը, և 2021 թվականի ենթասյունակում ավելացնել «15000.0», իսկ 2022 թվականի ենթասյունակում՝ «5000.0» թվերը
	Ընդունվել է:
	Կատավել են համապատասխան փոփոխությունները:

	
	
	9-րդ տողում՝ «Որակավորումների ոլորտային շրջանակների մշակման գործընթացում գործատուների իրական մասնակցության ապահովում» գործողության «Գործողության ֆինանսավորման կարիք ըստ տարիների» սյունակի 2020, 2021, 2022 և 2023 թվականների ենթասյունակներում ավելացնել «15000.0»-ական թվերը
	Ընդունվել է:
	Կատավել են համապատասխան փոփոխությունները:

	
	
	11-րդ տողում՝ «Բուհերին հետազոտական աշխատանքների և ծառայությունների պատվերի ինստիտուտի կայացման համար խթանների համակարգի ձևավորում և համակարգում» գործողության «Գործողության ֆինանսավորման կարիք ըստ տարիների» սյունակի 2021 և 2022 թվականների ենթասյունակներում ավելացնել «9000.0»-ական թվերը
	Չի ընդունվել
	Տվյալ գործողության համար պետական բյուջեից ֆինանսավորում չի նախատեսվում

	
	
	12-րդ տողում՝ «Միջբուհական և միջառարկայական փորձարարական թեմատիկ լաբերի ստեղծում և ծրագրերի իրագործում» գործողության «Գործողության ֆինանսավորման կարիք ըստ տարիների» սյունակի 2020 և 2021 թվականների ենթասյունակներից հանել «110000.0»-ական թվերը, և 2022 և 2023 թվականների ենթասյունակներում ավելացնել «220000.0»-ական թվերը
	Ընդունվել է:
	Կատավել են համապատասխան փոփոխությունները:

	
	
	15-րդ տողում՝ «Մասնավոր հատված-պետություն համագործակցության միջոցով վերապատրաստման հնարավորությունների ընդլայնում» գործողության ֆինանսավորման համար 40 մլն դրամը նախատեսված է մեկ տարվա համար՝ 35 մլն դրամ Ուսուցման ազգային ռեեստրի կայքը ստեղծելու և 5 մլն դրամ կայքի վարման և պահպանման ծախսերը հոգալու համար: Հետևաբար մինչև 2023թ. կայքի վարման և պահպանման ծախսերը հոգալու համար յուրաքանչյուր տարի անհրաժեշտ կլինի 5 մլն դրամ
	Ընդունվել է:
	Կատավել են համապատասխան փոփոխությունները:

	2
	Արդարադատության նախարարություն
035/77055-2019
	«Աշխատիր, Հայաստան» ռազմավարությունը հաստատելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) անվանման մեջ իրավական ակտի բնույթի մասին նշող «Ն» տառն անհրաժեշտ է փոխարինել «Լ» տառով՝ ելնելով Հայաստանի Հանրապետության կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» 667-Լ որոշման հավելվածի 2-րդ կետի պահանջներից:
	Ընդունվել է:
	Կատարվել են համապատասխան փոփոխությունները:

	
	
	Նախագծի վերնագրի «ռազմավարությունը» բառից հետո անհրաժեշտ է լրացնել «և դրա 2019-2023 թվականների տրամաբանական շրջանակն ու ֆինանսական գնահատականը» բառերը՝ ելնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:
	Ընդունվել է:
	Կատարվել են համապատասխան փոփոխությունները:

	
	
	Նախագծի 5-րդ կետից անհրաժեշտ է հանել «Սույն որոշումն ուժի մեջ է մտնում պաշտոնական հրապարակմանը հաջորդող օրվանից» բառերը և դրանք նախատեսել առանձին՝ 6-րդ կետի տեսքով, իսկ «պաշտոնական» բառը հանել՝ ելնելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջներից:
	Ընդունվել է:
	Կատարվել են համապատասխան փոփոխությունները:

	
	
	Նախագծին կից ներկայացված տրամաբանական շրջանակի 1.4 գործողությունով նախատեսվում է մասնագիտական կրթության համակարգում հեռավար կրթության համակարգի և ընտրված մասնագիտություններով կրթական մոդուլների մշակում և ներդրում: Այս առումով պարզ չէ, թե ինչ իրավական ակտով են ներդրվելու վերոնշյալ կրթական մոդուլները: Նույն դիտողությունը վերաբերում է նաև 1.7 գործողությանը, նպատակ 2-ի 1.4 գործողությանը և նպատակ 3-ի 3.1 գործողությանը:
	Չի ընդունվել:
	Ելնելով ռազմավարության տրամաբանությունից՝ կարևորը ոչ թե այն է, թե որ իրավական ակտով են նախատեսվում համապատասխան փոփոխությունները, այլ թե որն է գործողության նպատակը: Կոնկրետ իրավական ակտի մեջ փոփոխություն սույն փաստաթղթով չի սահմանվել, քանի որ դեռևս հստակ չէ գործողության հայեցակարգը և մանրամասն բովանդակությունը: Ռազմավարության ընդունումից հետո սույն գործողությունն իրականացվելու է որպես առանձին ծրագիր և համապատասխանաբար հայեցակարգային մոտեցումները հստակեցնելուց հետո սահմանվելու են այն իրավական ակտերը, որոնցում փոփոխություն է նախատեսվում:

	3
	Բարձր տեխնոլոգիական արդյունաբերության նախարարություն
036/77015-2019
	Առաջարկվում է Նախագծի ներածական մասում կամ տրամաբանական շրջանակ աղյուսակից առաջ ընդգրկել ծրագրում բերված բոլոր հապավումների ցանկը՝ դրանց բացվածքով:
	Ընդունվել է:
	Կատարվել են համապատասխան փոփոխությունները:

	
	
	Կարևորելով այն հանգամանքը, որ յուրաքանչյուր նախարարություն առավել մանրամասն է ծանոթ իր լիազորության շրջանակներն ընդգրկող ոլորտի զարգացումներին և առանձին մասնագիտացումների գծով մասնագետների առկա պահանջարկին՝ առաջարկվում է Նախագծի տրամաբանական շրջանակ աղյուսակում (այսուհետ՝ Աղյուսակ) նպատակ 1-ի խնդիր 1-ի Գործողություն 1.1. Մասնագիտությունների ցանկի վերանայում և կրթական ծրագրերի արդիականացում և նպատակ 4-ի խնդիր 3-ի Գործողություն 3․3. Պաշտոնների և զբաղմունքների միասնական դասակարգչի առցանց համակարգի ներդրում միջոցառումներում, որպես համակատարող, ներգրավել նաև այլ ոլորտային նախարարությունների: Օրինակ՝ հաշվի առնելով այն, որ բարձր տեխնոլոգիաների ոլորտն ամենադինամիկ ու արագ զարգացողներից է, որտեղ անընդհատ ի հայտ է գալիս նոր մասնագիտացում ունեցող անձանց պահանջարկ, առաջարկվում է վերոնշյալ 2 միջոցառումներում, որպես համակատարող, ընդգրկել նաև ՀՀ բարձր տեխնոլոգիական արդյունաբերության նախարարությանը (այսուհետ՝ Նախարարություն):
	Չի ընդունվել:
	Որպես կատարող և համակատարող նշվում են այն գերատեսչությունները, որոնց կանոնադրական նպատակը ուղղակիորեն առնչվում է տվյալ գործողությանը: Միաժամանակ, ցանկացած գործողության ժամանակ, որը կառնչվի մյուս գերատեսչություններին, կազմակերպվելու են բազմաշահառու քննարկումներ, որոնց կհրավիրվեն նաև ԲՏԱ նախարարության ներկայացուցիչները:

	
	
	Հաշվի առնելով ՀՀ Կառավարության 2019թ. փետրվարի 8-ի թիվ 65-Ա որոշմամբ հաստատված Կառավարության 2019 թվականի ծրագրով սահմանված այն դրույթը, որ բարձր տեխնոլոգիաների արդյունաբերությունը պետք է դառնա տնտեսության լոկոմոտիվը, և Կառավարության 2019թ. մայիսի 16-ի թիվ 650-Լ որոշմամբ հաստատված Հայաստանի Հանրապետության կառավարության 2019-2023 թվականների գործունեության միջոցառումների ծրագրի հավելված 1-ի 297.1 կետով նախատեսվող «Բարձր տեխնոլոգիաների ոլորտի զարգացման ռազմավարությանը հավանություն տալու մասին» ՀՀ կառավարության որոշման նախագծի ներկայացում ՀՀ վարչապետի աշխատակազմ միջոցառումը՝ առաջարկվում է Նախագծի աղյուսակի հետևյալ գործողություններում Նախարարությանը ավելացնել որպես համակատարող.
3.1. Նպատակ 1-ի խնդիր 2-ի Գործողություն 2.4. Բուհերին հետազոտական աշխատանքների և ծառայությունների պատվերի ինստիտուտի կայացման համար խթանների համակարգի ձևավորում և համակարգում. քանի որ բարձր տեխնոլոգիաների ոլորտի զարգացման ռազմավարության (այսուհետ՝ Ռազմավարություն) նախագծով ևս նախատեսված են որոշակի քայլեր՝ ուղղված երիտասարդ հետազոտական խմբերին աջակցելուն և տաղանդավոր երիտասարդների նորարար գաղափարների իրականացմանը հնարավորություններ ընձեռելուն:
3.2. Նպատակ 1-ի խնդիր 2-ի Գործողություն 2.8. Մասնավոր հատված-պետություն համագործակցության միջոցով վերապատրաստման հնարավորությունների ընդլայնում. Ռազմավարության նախագծով նախատեսված են համանման միջոցառումներ, ինչպիսիք են, օրինակ՝ Հայաստանում գործունեություն ծավալող ստարտափ ընկերությունների և ձեռներեցների բիզնես հմտությունների զարգացմանն ուղղված դասընթացները, մեծահասակների համար կազմակերպվող թվային հմտությունների ինտերակտիվ դասընթացները, կիբեռ-գրագիտության ուսուցողական ծրագիրը և այլն: Միաժամանակ, հարկ է նշել, որ նշված թեմայի շրջանակներում առանձնահատուկ ուշադրության է հարկավոր արժանացնել առանձնահատուկ պայմանների կարիքներ ունեցող անձանց և հաշմանդամներին:
3.3. Նպատակ 3-ի խնդիր 2-ի Գործողություն 2.2. Քարտեզագրման հիման վրա անհրաժեշտ ենթակառուցվածքների ստեղծում. այս դեպքում նշված ենթակառուցվածքները ներառում են նաև թվային և կապի ենթակառուցվածքներ:
3.4. Նպատակ 3-ի խնդիր 4-ի Գործողություն 4.1. Երիտասարդներին ուղղված զբաղվածության նոր ծրագրերի մշակում և իրականացում. Ռազմավարության նախագծով նախատեսվում է այնպիսի միջոցառումների իրականացում, որոնք ուղղված են երիտասարդների շրջանում զբաղվածության մակարդակի բարձրացմանը՝ հատկապես մարզերում: Օրինակ՝ նոր տեխնոլոգիական կենտրոնների ստեղծում:
	Չի ընդունվել:
	3.1. Սույն գործողությունը վերաբերում է բոլոր ոլորտներին հավասարապես՝ անկախ կառավարության գերակայություններից, և նպատակը ոչ թե կոնկրետ ոլորտի զարգացումն է, այլ հետազոտական հմտությունների զարգացումը: Այս տրամաբանությամբ համակատարող պետք է նշանակվեին բոլոր գերատեսչությունները: Բնականաբար, գործողության իրականացման ընթացքում համապատասխան գերատեսչություններ ընդգրկվելու են աշխատանքներում, սակայն առանձին համակատարող նշանակելու անհրաժեշտություն չկա:
3.2., 3.3., 3.4.   Հիմնավորումը՝ տես նախորդ կետը: 

	
	
	Հաշվի առնելով ՀՀ վարչապետի 2019թ. հունիսի 1-ի թիվ 660-Լ որոշման 10-րդ կետի 5-րդ ենթակետով սահմանված՝ ՀՀ բարձր տեխնոլոգիական արդյունաբերության նախարարության առջև դրված խնդիրը, և 2019թ. մայիսի 10-ի ՀՀ կառավարության նիստի արձանագրության ԱՔ/121 N20 քաղվածքով ՀՀ վարչապետի տրված հանձնարարականը՝ Նախարարությանը ավելացնել որպես համակատարող Նախագծի աղյուսակի հետևյալ գործողություններում.
4.1. Նպատակ 1-ի խնդիր 1-ի Գործողություն 1.4. Մասնագիտական կրթության համակարգում հեռավար կրթության համակարգի և ընտրված մասնագիտություններով կրթական մոդուլների մշակում և ներդրում,
4.2. Նպատակ 1-ի խնդիր 3-ի Գործողություն 3.2. Մասնագիտական կրթության բոլոր օղակներում շրջանավարտների անհատական գործերի ստեղծում և միասնական շտեմարանի գործարկում,
4.3. Նպատակ 2-ի խնդիր 2-ի Գործողություն 2.1. Զբաղվածության առցանց հարթակի մշակում,
4.4. Նպատակ 2-ի խնդիր 3-ի Գործողություն 3.1. ԶՊԳ տեղեկատվական ներքին համակարգի արդիականացում,
4.5. Նպատակ 4-ի խնդիր 3-ի Գործողություն 3.2. Աշխատանքային պայմանագրերի գեներեացման առցանց համակարգի ստեղծում,
4.6. Նպատակ 4-ի խնդիր 3-ի Գործողություն 3.3. Պաշտոնների և զբաղմունքների միասնական դասակարգչի առցանց համակարգի ներդրում,
4.7. Նպատակ 5-ի խնդիր 1-ի Գործողություն 1.1. Մարդկային կապիտալին առնչվող շտեմարանների միջև փոխգործելիության ապահովում:
	Ընդունվել է:
	Կատարվել են համապատասխան փոփոխությունները:

	
	
	Հիմնավորել աղյուսակի նպատակ 1-ի խնդիր 1-ի Գործողություն 1.2. Կրթական ծրագրերի ներկայացման ազգային հարթակի ստեղծում միջոցառման անհրաժեշտությունը և ֆինանսավորման չափը, քանի որ նշված գործողությունը կարող է իրականացվել բուհերի կայք էջերում՝ մասնագիտական կրթական ծրագրերի և դրանց գրանցած հաջողությունների վերաբերյալ համապատասխան տեղեկատվությունը տեղադրելու միջոցով, որը ծախսատար չէ:
	Չի ընդունվել:
	Գործողության անհրաժեշտությունը քննարկվել և հիմնավորվել է գլխադասային գերատեսչության՝ ՀՀ ԿԳՄՍՆ-ի հետ: Նպատակը ոչ թե առանձին բուհերի կայքերում ոչ ստանդարտացված տեղեկատվություն ունենալն է, այլ մեկ միասնական հարթակի միջոցով հայաստանյան ու արտասահմանյան ուսանողներին մասնագիտական կողմնորոշման համար տեղեկատվությունների տրամադրումն է, կայքում մի քանի բուհերի տարբեր ծրագրերի միջև համեմատության անցկացումը: Միաժամանակ տեղեկացնենք, որ նման տեղեկատվական պորտալ ունեն զարգացած պետությունները, որոնք ցանկանում են միջազգայնացնել իրենց բուհական կրթությունը:

	
	
	Աղյուսակի նպատակ 1-ի խնդիր 1-ի Գործողություն 1.4. Մասնագիտական կրթության համակարգի և ընտրված մասնագիտություններով կրթական մոդուլների մշակում և ներդրում միջոցառման շրջանակներում մշակված մոդուլների համար ստեղծել նաև օնլայն մոդուլներ: Օրինակ՝ Moodle Learning Management System-ով՝ հաշվի առնելով տեղեկատվական տեխնոլոգիաների ընձեռած հնարավորությունները հեռավար կրթության կազմակերպման գործում:
	Չի ընդունվել:
	Առաջարկը կարող է քննարկվել գործողության ավելի դետալացված քննարկման ժամանակ, սակայն ռազմավարության մեջ գործողությունները նման դետալներով չեն ներկայացվում:

	
	
	Մանրամասնել նպատակ 1-ի խնդիր 2-ի Գործողություն 2.5. Միջբուհական և միջառարկայական փորձարարական թեմատիկ լաբերի ստեղծում և ծրագրերի իրագործում միջոցառմամբ ներկայացված թեմատիկ լաբերի էությունը և գործառույթները:
Մանրամասնել նպատակ 2-ի խնդիր 2-ի Գործողություն 2.2. Զբաղվածության պետական գործակալության շրջիկ գրասենյակների ներդրում միջոցառմամբ ներկայացված շրջիկ գրասենյակների էությունը և գործառույթները:
	Չի ընդունվել:
	Ռազմավարության ձևաչափը չի նախատեսում առանձին գործողությունների մանրամասն նկարագրություն: Ռազմավարության ընդունումից հետո յուրաքանչյուր գործողություն կառավարվելու է որպես առանձին ծրագիր: Այդ աշխատանքներում արդեն կներկայացվեն առանձին գործողությունների մանրամասն նկարագրերը:

	Էկոնոմիկայի նախարարություն
033/77325-2019
	1. ՆՊԱՏԱԿ 1. 
Կրթական գործընթացում մասնավոր հատվածի արդյունավետ ներգրավվածությամբ որակյալ կրթության ապահովում և երիտասարդների մրցունակության բարձրացում 
1) Գործողություն 1.1 - Իրականացման ընթացքում նախատեսել քննարկումներ մասնավոր սեկտորի ներկայացուցիչների հետ։
2) Խնդիր 2. - Խնդրի ձևակերպումը անդրադառնում է գործատուների ներգրավվածությանը կրթության և ուսուցման գործընթացներում, սակայն ինչպես նախորդ կետում նշվել է, մշակման փուլում ևս իրենց մասնակցությունը կարող է օգտակար լինել։
3) Գործողություն 2.3 - Կարծում ենք, որ պետք չէ սահմանափակվել ոլորտային միավորումներով, կարող են լինել և առկա են դեպքեր, երբ մեկ մասնավորը նման ծրագրեր իրականացնելու հաջող փորձ ունի։
	Չի ընդունվել: 
	1) Առաջարկն ընդունելի է, սակայն քանի որ ռազմավարության փաստաթուղթը չի նախատեսում նման դետալների ներառում, ուստի առաջարկը կնախատեսվի հետագայում՝ գործողության իրականացման ընթացքում:
2) Տես՝ վերևի հիմնավորումը:
3) Տվյալ գործողությունը չի սահմանափակում առանձին մասնավոր ընկերությունների իրավունքը: Միաժամանակ, այն առավելապես ուղղված է ՓՄՁ միավորումների ստեղծմանը, քանի որ այդ ընկերություններն առանձին չունեն համապատասխան ռեսուրսները:

	
	
	2․ ՆՊԱՏԱԿ 3.
 Աշխատաշուկայի ծածկույթի մեծացում

1)    Խնդիր 1. - Հաշվի առնելով որ ներկայումս շրջանառվում է ՓՄՁ զարգացման ռազմավարությունը, որը հանգամանորեն անդրադառնում է նշված խնդրին, առաջարկում ենք հղում ներառել՝ առանձին դրվագային գործողություններ նկարագրելու փոխարեն։ Կարծում ենք, որ մշակված «ՓՄՁ զարգացման ռազմավարություն 2020-2024» փաստաթղթում նախատեսված միջոցառումների ծրագիրը նպաստելու է նշված խնդրի լուծմանը և կարիք կա ռեսուրսները և ջանքերը կենտրոնացնելու այդ փաստաթղթի շուրջ:  ՀՀ էկոնոմիկայի նախարարությունը հայտնում է իր պատրաստակամությունը՝ անհրաժեշտության դեպքում հարցի շուրջ քննարկումներ կազմակերպելու վերաբերյալ։
	Ընդունվել է:
	Կատարվել են համապատասխան փոփոխությունները: Միաժամանակ հայտնում ենք, որ սույն խնդիրը ներառվել է ռազմավարական փաստաթղթում ՀՀ ԷՆ պնդմամբ և ամբողջությամբ ներկայացնում է նախարարության նախկինում ներկայացրած դիրքորոշումը: 

	
	
	Միաժամանակ, առաջարկում ենք «Տրամաբանական շրջանակ»-ի միջոցառումներում ներառված՝ վերոհիշյալ դրույթներին վերաբերող գործողությունների մասով համակատարող նախատեսել նաև ՀՀ էկոնոմիկայի նախարարությանը։
	Ընդունվել է:
	Կատարվել են համապատասխան փոփոխությունները:

	Աշխատանքի և սոցիալական հարցերի նախարարություն
040/77002-2019
	Նպատակ 1-ի «Խնդիր 1. Կրթության ինստիտուցիոնալ և բովանդակային արդիականացում» բաժնի «Կատարող, համակատարող» սյունակում առաջարկում ենք որպես կատարող նշանակել «ՀՀ ԿԳՄՍՆ»-ին, իսկ «ՀՀ ԱՍՀՆ»-ին` որպես համակատարող:
	Ընդունվել է:
	Կատարվել են համապատասխան փոփոխությունները:

	
	
	Նպատակ 1-ի «Գործողություն 1.2.»-ից, «Գործողություն 1.3.»-ից և «Գործողություն 2.6.»-ից «ՀՀ ԱՍՀՆ»-ին հանել որպես համակատարող:
	Ընդունվել է:
	Կատարվել են համապատասխան փոփոխությունները:

	
	
	Նպատակ 1-ի «Խնդիր 3. Շրջանավարտների մրցունակության բարձրացում և իրացման հնարավորությունների ընդլայնում» բաժնում առաջարկում ենք «ՀՀ ԿԳՄՍՆ»-ին նշանակել որպես համակատարող:
	Ընդունվել է:
	Կատարվել են համապատասխան փոփոխությունները:

	
	
	Նպատակ 1-ի «Գործողություն 3.2.»-ում և Նպատակ 3-ի «Գործողություն 4.3.»-ում «ՀՀ ԱՍՀՆ»-ին նախատեսել որպես համակատարող, այլ ոչ թե կատարող:
	Ընդունվել է մասամբ:
	«Գործողություն 3.2.»-ում կատարվել է համապատասխան փոփոխությունը, սակայն «Գործողություն 4.3.»-ում չի կատարվել:

	
	
	Նպատակ 2-ի «Գործողություն 1.3.»-ի և Նպատակ 3-ի «Գործողություն 4.3.»-ի և «Գործողություն 4.4.»-ի «Ժամկետ» սյունակում «2020 թ. չորրորդ եռամսյակ» բառերը փոխարինել «2021 թ. չորրորդ եռամսյակ» բառերով: 
	Ընդունվել է:
	Կատարվել են համապատասխան փոփոխությունները:

	
	
	Նպատակ 4-ի «Գործողություն 1.2.»-ից հանել «և ընդունում» բառերը, «Գործողություն 2.1.»-ում «2020 թ.» փոխարինել «2022 թ.», իսկ «Գործողություն 2.2.»-ում «2020 թ.» փոխարինել «2021 թ.»-ով:
	Ընդունվել է մասամբ:
	Չի ընդունվել միայն « Նպատակ 4-ի «Գործողություն 1.2.»-ից հանել «և ընդունում» բառերը» առաջարկը, քանի որ որևէ հիմնավորում չի ներկայացվում:

	
	
	Առաջարկում ենք նախագիծը քննարկել նաև արհմիությունների հետ։ 
	Չի ընդունվել:
	Նախաձեռնությունը քննարկվել է  Հայաստանի արհմիությունների կոնֆեդերացիայի ներկայացուցիչների հետ հանրային քննարկումների փուլում:

	6
	Պաշտպանության նախարարություն
017/77319-2019
	Որոշման նախագծի 4-րդ կետի հանձնարարականն անհրաժեշտ է պետական կառավարման համակարգի մարմինների, ինքնավար և անկախ պետական մարմինների մասով հստակեցնել, քանի որ ծրագրում ներառված ոչ բոլոր միջոցառումների կատարման վերաբերյալ հաշվետվություններ կարող են ներկայացնել համապատասխան մարմինները` տվյալ միջոցառման կատարմանն առնչություն չունենալու պատճառով:
	Չի ընդունվել:
	Սույն կետը ենթադրում է, որ մարմինները պետք է հաշվետվություն ներկայացնեն միայն այն գործողությունների կատարման մասով, որում ներգրավված են:

	
	
	Որոշման նախագծի 2-րդ կետով հաստատված ֆինանսական գնահատականի 65-րդ կետում նշված` առաջնագծում մարտական հերթապահության մեջ չընդգրված զորամասերում ժամկետային զինծառայողների համար փորձնական ծրագրերի նախագծման և իրականացման համար ֆինանսական միջոցներ նախատեսված չեն, սակայն գտնում ենք, որ այն կարող է հանգեցնել ծախսերի ներգրավման անհրաժեշ-տության, որի կապակցությամբ առաջարկում ենք ԿԳՄՍ նախարարության հետ կրկին քննարկել միջոցառման իրականացման հնարավոր մեխանիզմները և նախատեսել համապատասխան միջոցներ` նախարարության կողմից անհրաժեշտ գործողություն-ների կատարումն ապահովելու համար:	
	Չի ընդունվել:
	Քանի որ դեռևս հստակեցված չէ գործողությունը, և պարզ չէ, թե դրա իրականացման նպատակով որքան ֆինանսական միջոցների ներգրավման անհրաժեշտություն կլինի, կամ առհասարակ՝ անհրաժեշտ կլինի, թե ոչ, ուստի ֆինանսական միջոցներ չեն նախատեսվել: Միաժամանակ հայտնում ենք, որ ըստ անհրաժեշտության՝ հետագայում կքննարկվի հավելյալ միջոցների ներգրավման հարցը:

	7
	Տարածքային կառավարման և ենթակառուցվածքների նախարարություն
025/77181-2019
	Դիտողություններ և առաջարկներ չկան:
	-
	-

	8
	Ֆինանսների նախարարություն
034/77682-2019
	Առաջարկում ենք Նախագծի 3-րդ կետը վերախմբագրել հետևյալ բովանդակությամբ.
«Սույն որոշմամբ նախատեսված «Աշխատիր, Հայաստան» ռազմավարության 2020-2023 թվականների միջոցառումների ծրագրով ՀՀ պետական բյուջեից անհրաժեշտ ծախսերի հատկացման հնարավորության հարցը քննարկել տվյալ տարվա բյուջետային գործընթացի շրջանակում:»:
	Ընդունվել է:
	Կատարվել են համապատասխան փոփոխությունները:

	
	
	Նախագծի փաթեթում ներառված «Տրամաբանական շրջանակի» աղյուսակի «Նպատակ 1» մասի «Խնդիր 2» ենթամասի «Գործողություն 2.6.» կետում նշված է պետական կրթաթոշակների տրամադրման համակարգի արդիականացման և մասնագիտական աճի ու հմտությունների զարգացման պետական-մասնավոր կրթաթոշակային հիմնադրամի ձևավորման մասին: Այդ կապակցությամբ պարզաբանման կարիք ունի, թե ում կողմից և ինչ կարգավիճակով է ստեղծվելու հիշյալ հիմնադրամը, ինչպես նաև, թե ինչ աղբյուրներից է ձևավորվելու վերջինի ֆինանսական միջոցները։ Բոլոր դեպքերում, առաջարկում ենք զերծ մնալ նմանատիպ հիմնադրամի ստեղծումից և առաջնորդվել ՀՀ վարչապետի 07.02.2019թ. N02/16.8/5096-2019 հանձնարարականով ներկայացված միջանկյալ և թեմատիկ ամփոփագրով սահմանված պահանջներով: 
	Չի ընդունվել:
	Գործողության նպատակը ոչ թե հիմնադրամի ստեղծումն է, այլ կրթաթոշակների տրամադրման և պետպատվերի ձևավորման ընթացակարգի փոփոխությունը: Ուստի, գործողության մեջ նշված հիմնադրամը պայմանական է, քանի որ գործողության նպատակը կազմակերպչաիրավական կառույցը սահմանելը չէ: Գործողության իրականացման ընթացքում համապատասխան գերատեսչությունների կողմից կքննարկվի նաև կառույցի կազմակերպչաիրավական բնույթը:

	
	
	Առաջարկում ենք «Նպատակ 1» մասի «Խնդիր 2» ենթամասի «Գործողություն 2.6.» կետի «Կատարող / Համակատարող» սյունակում նշված «ՀՀ ՖՆ» հապավումը հանել, իսկ «Նպատակ 1» մասի «Խնդիր 2» ենթամասի «Գործողություն 2.4.» կետի, «Նպատակ 4» մասի «Խնդիր 3» ենթամասում և «Նպատակ 5» մասի «Խնդիր 1» ենթամասի «Գործողություն 1.2.» կետի նույն սյունակում նշված «Մանուկյան Սիմոն հետազոտական հիմնադրամ» բառերը փոխարինել «Մրցույթով ընտրված կազմակերպություն» բառերով:

	Ընդունվել է մասամբ:
	«Գործողություն 2.6.» կետի «Կատարող / Համակատարող» սյունակում նշված «ՀՀ ՖՆ» հապավումը հանվել է:
«Մանուկյան Սիմոն հետազոտական հիմնադրամ» բառերը չեն փոխարինվել «Մրցույթով ընտրված կազմակերպություն» բառերով, քանի որ նշված ոչ պետական հիմնադրամը արդեն իսկ ստեղծվել է և իր կանոնադրական նպատակը ուղղակիորեն առնչվում է սահմանված գործողությանը: Միաժամանակ, հիմնադրամի գործունեության համար պետական բյուջեի միջոցներ չեն ներգրավվում, ուստի մրցույթի անհրաժեշտություն չկա:

	
	
	Առաջարկում ենք «Տրամաբանական շրջանակի» աղյուսակի «Բյուջե» սյունակում ՀՀ պետական բյուջեից ակնկալվող լրացուցիչ ֆինանսական միջոցներ պահանջող միջոցառումների գծով նշված տեքստը վերախմբագրել (այն ամրագրելով նաև Նախագծի N 2 հավելվածում)՝ հաշվի առնելով ներքոհիշյալը. 
2020թ. համար՝ պետական բյուջեի նախագծով նախատեսված հատկացումների շրջանակում, 2021-2022 թվականների համար՝ 2020-2022 թվականների պետական ՄԺԾԾ նախատեսված չափաքանակների շրջանակում, իսկ 2023թ. համար՝ հատկացման հնարավորության հարցը քննարկել տվյալ տարվա բյուջետային գործընթացի շրջանակում:
	Չի ընդունվել:
	Ռազմավարությունները,
ենթադրվում է, որ ծախսային գնահատում պետք է անցած լինեն նախքան ՄԺԾԾ-ի և տարեկան բյուջեի հաստատվելը, քանի որ ռազմավարության գործողություններն են, որ ՄԺԾԾ-ի հիմք են հանդիսանում:   

	
	
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ելնելով վերոգրյալից՝ անհրաժեշտ է Նախագիծը համապատասխանեցնել օրենքի նշված դրույթին:
	Ընդունվել է։
	[bookmark: _GoBack]Կատարվել են համապատասխան փոփոխությունները։

	9
	Պետական եկամուտների կոմիտե
044/77287-2019
	Դիտողություններ և առաջարկներ չկար:
	-
	-

	e-draft իրավական ակտերի նախագծերի հրապարակման միասնական կայք

	1
	Արտեմ Պետրոսյան
	Ողջունելի նախաձեռնություն է սակայն պետք է նշեմ, որ՝
1. ռազմավարության մեջ խոսք չկա թե ինչպես է դա իրականություն դառնալու, ինչ միջոցներով 
2. ընդհանրապես չի խոսվում Երկրի էներգետիկ զարգացման մասին, գաղտնիք չէ որ ցանկացած Երկրի տնտեսության զարգացման գրավականը դա Էներգետիկան է՝ մասնավորապես Հայաստանի Հանրապետության համար. 
3.ունենալով ատոմակայան չունենք էներգետիկան համակարգող մարմին (տարածքային կառավարման և ենթակառուցվածքների նախարարությունում իրականացված կադրային ջարդից հետո էներգետիա գրեթե էլ չմնաց, ցավով եմ սա գրում): 
4. կադրային հարցը շատ լուրջ եմ համարում և դրական է որ երիտասարդներին առաջըթացի ապահովման մասին գրարում նկատեցի, սակայն փորձի փոխանցումը, ինստիտուցիոնալ հիշողության փոխանցումը պակաս կարևոր չէ, 
5.դպրոցական ծրագրերի լուրջ վերանայում է անհրաժեշտ 21 րդ դարում երբ խոսքը գնում է իննովացիոն տեխնոլոգիաների մասին երեխաներին ստիպել սովորել. օրինակ՝ եկեղեցու պատմություն կոչեցյալ առառկան լուրջ չէ 
6. Ավագ դպրոցական երեխաների համար կարելի է կազմակերպել այցելություններ տարբեր գործարարններ վստահ եմ և մասնավոր և պետական ընկերությունները կողջունեն այս առաջարկը, դրանով իսկ հնարավորություն կընձեռնվի երեխաներին ճիշտ կողմնորոշվել ապագա մասնագիտության ընտրության հարցում, դրա վառ օրինակն է Հայկական ԱԷԿ-ի ուսումնավարժական կենտրոնում դպրոցականների արտադասարանային դասերը 
7. փորձագետների ինստիտուտի ստեղծումը տնտեսության բոլոր ճյուղերում կնպաստի վերոնշյալ ծրագրի իրականացմանը շնորհակալություն կսպասեմ կառուցողական պատասխանի
	1. Չի ընդունվել:
2. Չի ընդունվել:
4. Ընդունվել է մասամբ:
5. Ընդունվել է:
6. Ընդունվել է:
7. Չի ընդունվել:
	1. Ռազմավարության մեջ հստակեցված է, թե յուրաքանչյուր նպատակին հասնելու համար ինչ գործողություն է անհրաժեշտ:
2. Ռազմավարությունը չի անդրադառնում ճյուղային խնդիրների, ուստի չի ենթադրում անդրադառնալ առանձին ոլորտների խնդիրներին: Միաժամանակ տեղեկացնում ենք, որ էներգետիկ համակարգի զարգացման հեռանկարները դիտարկվելու են համապատասխան ոլորտային ռազմավարության մեջ:
4. Համաձայն ենք դիտարկմանը, այդ պատճառով էլ առանձին գործողությունների շրջանակներում կարևորվում է գործատու-ուսումնական հաստատություն կապի ամրապնդումը, որը ենթադրում է նաև փորձի փոխանակում, աշխատանքի ընթացքում նոր հմտությունների ձևավորում: Ինչ վերաբերում է ինստիտուցիոնալ հիշողության փոխանցմանը, ապա վերջինիս առնչվող հարցերը դիտարկվելու են մշակման մեջ գտնվող Հանրային կառավարման բարեփոխումների ռազմավարության շրջանակներում:
5. Ռազմավարությամբ արդեն իսկ նախատեսվում է ուսումնական ծրագրերի վերանայում:
6. Ծրագրով արդեն իսկ նախատեսված է ուսումնական հաստատություն-մասնավոր ընկերություն կապի ամրապնդում:
7. Առաջարկը վերաբերելի չէ տվյալ ռազմավարության շրջանակին: Միաժամանակ հայտնում ենք, որ այն կարող է քննարկվել Հանրային կառավարման բարեփոխումների ռազմավարության շրջանակներում:

	2
	Հայաստանի պետհիմնարկների, ՏԻՄ-երի աշխատողների ճյուղային հանրապետակա արհմիություն
	1. Հարկ է նշել, որ չնայած նախաձեռնության 4-րդ «ԱՇԽԱՏԱՆՔԱՅԻՆ ՊԱՅՄԱՆՆԵՐԻ և ՀԱՐԱԲԵՐՈՒԹՅՈՒՆՆԵՐԻ ՇԱՐՈՒՆԱԿԱԿԱՆ ԲԱՐԵԼԱՎՈՒՄԸ» նպատակի Խնդիր 2-ը վերաբերում է արհմիություններին, սակայն երկրում գործող խոշոր արհմիություններից ոչ մեկի հետ որևէ մի քննարկում չի եղել այս հարցի շուրջ, ինչը հիշեցնում է նախահեղափոխական կառավարության աշխատաոճը։ Երևում է, որ այս կետերի հեղինակը հեռու է արհմիություններից և բոլորովին չի պատկերացնում պետության անելիքները արհմիությունների ուժեղացման գործում։ Անկախ դրանից՝ նախաձեռնությունը ընդհանուր առումով ողջունելի է, սակայն որոշ դրույթներ վերոնշված պատճառներով շտկման կարիք ունեն։ 1) Նպատակ 4 – ի վերաբերյալ Ա) խնդիր 2-ում 2-րդ նախադասության մեջ առաջարկվում է «աշխատողների իրավունքների երաշխավորված պաշտպանությանը» բառերը փոխարինել «աշխատողների շահերի և իրավունքների ներակայացումը և պաշտպանությունը» Հիմնավորում. Արհմիությունները աշխատողների իրավունքը պաշտպանող էին հանդիսանում խորհրդային միության ժամանակ, երբ պլանային տնտեսություն էր, գործատուն միայն պետությունն էր, արհմիություններն էլ պետական կառավարման մաս էին կազմում։ Սակայն այսօրվա աշխարհում արհմիությունների դերը մի փոքր այլ է, և նույնիսկ համաձայն «Արհետակցական միությունների մասին» ՀՀ օրենքի՝ արհմիությունը հասարակական միավորում է, որը ստեղծվում է աշխատողների աշխատանքային ու դրա հետ կապված սոցիալական և այլ շահերն ու իրավունքները ներկայացնելու և պաշտպանելու համար։ Նույնը սահմանված է նաև աշխատանքային օրենսգրքում, այսինքն՝ արհմիությունները աշխատողների ներկայացուցիչներ են հանդիսանում, հետևաբար նրանց առաքելությունն է աշխատողների շահերի ներկայացումը, այլ ոչ միայն խախտված իրավունքի պաշտպանությունը։ __________ Բ) խնդիր 2-ում 3-րդ նախադասությունը առաջարկվում է հանել և փոխարենը ձևակերպել հետևյալ կերպ՝ «Օրենսդրական լիազորությունների բացակայության պատճառով` գործող արհմիությունները չեն կարող լիովին և պատշաճ ձևով ներկայացնել և պաշտպանել աշխատողների շահերն ու իրավունքները» Հիմնավորում «Հաշվի առնելով պետության խորհրդային անցյալը` գործող ոչ բոլոր արհմիություններն են արդյունավետ կերպով իրականացնում օրենքով սահմանված իրենց գործառույթը, թեպետ առկա են նաև ինքնակազմակերպման դրական օրինակներ» ձևակերպումը չի համապատասխանում իրականությանը: Իրականում՝ արհմիությունները չեն կարող արդյունավետ կերպով իրականացնել օրենքով սահմանված արհմիությունների նպատակները, քանի որ օժտված չեն համապատասխան օրենսդրական լիազորություններով. չեն կարող նաև իրացնել իրենց իրավունքները՝ օրենսդրական գործիքակազմի բացակայության, այդ ոլորտում գործատուների գրագիտության պակասի, չկայացած սոցիալական գործընկերության համակարգի և վերջին 30 տարում պետության վարած ոչ բարենպաստ քաղաքականության պատճառով։ Եվ նույնիսկ «դրական ինքնակազմակերպման օրինակները», որոնց մասին նշվում է, մեծ հաշվով լուրջ խնդիրներ չեն լուծել: Այստեղ ևս խորհդային անցյալը որևէ կերպ կապ չունի, քանի որ հենց Խորհրդային ժամանակներում արհմիությունները արդյունավետ պաշտպանում էին աշխատողների խախտված աշխատանքային իրավունքը սեփական, բայց պետական լիազորություն ունեցող աշխատանքի տեսչության միջոցով։ —————— Գ) Գործողությունների 2.1-ը առաջարկվում է հանել Հիմնավորում. Պարզ չէ, թե ինչ է նշանակում «Արհմիությունների կոնֆեդերացիաների և ճյուղային արհմիությունների ինստիտուցիոնալ կարողությունների գնահատում»։ Նախ՝ կոնֆեդերացիա բառը պետք է գրվեր եզակի, քանի որ Արհմիությունների կոնֆեդերացիան միակն է։ Բացի այդ, Հայաստանի արհմիությունների կոնֆեդերացիայի և ճյուղային արհմիությունների կարողությունների գնահատումը խնդրահարույց է արհմիությունների անկախության պարագայում, նաև անիմաստ է արհմիությունների ռեալ օրենսդրական հնարավորությունների բացակայության պատճառով։ 2. «Տրամաբանական շրջանակ» աղյուսակում նույն 4-րդ նպատակում վերոշարադրյալի հետ կապված ևս խնդրահարույց կետեր կան. Ա) Գործողություն 1.1-ի վերաբերյալ. պարզ չէ, թե ո՞վքեր են Աշխատանքի և սոցիալական հարցերի զարգացման գործընկերները, և ու՞մ, ինչու՞, ի՞նչպես և ո՞րտեղից է տրվելու 1,5 մլն. դրամ` գործող օրենսդրական դաշտի վերլուծության համար։ Այս հարցը շատ կարևոր է, քանի որ տարբեր վերլուծողներ տարբեր նպատակներ և շահեր են հետապնդում։ Բ) Գործողություն 1.2-ի վերաբերյալ. դարձյալ պարզ չէ, թե ի՞նչ է նշանակում «7 հատ փոփոխված, 3 հատ նոր»: Արդյո՞ք դա արդեն իրողություն է, թե՞ միայն սպասելիքներ, ինչպես է գնահատվել գործողության արժեքը, և ո՞վքեր են ստանալու այդ 5 մլն դրամը: Գ) Գործողություն 2.1-ի վերաբերյալ. դարձյալ «արհմիությունների կոնֆեդերացիաներ» հոգնակի ձևն է օգտագործված, սակայն առկա է միայն մեկ Կոնֆեդերացիա: Պարզ չէ նաև, թե ինչպես է Արհմիությունների կոնֆեդերացիայի և ճյուղային արհմիությունների ինստիտուցիոնալ կարողությունների գնահատում իրականացվելու արհմիությունների անկախության պարագայում, և ինչպես է ծախսվելու նախատեսված 8 մլն դրամը։ Դ) Գործողություն 2.2-ի վերաբերյալ. հետաքրքիր է, որ արհմիությունների մասին նոր օրենքի փոփոխության վրա գումարներ հատկացված չեն, չնայած Գործողություն 1.1-ում գումարներ նախատեսվում են օրենսդրական դաշտի վերլուծության համար. Արդյո՞ք այնտեղ օրենքի փոփոխությունը նույնպես ներառված է: Ե) Գործողություն 2.3-ը նախատեսվում է «Արհմիությունների կոնֆեդերացիայի և ճյուղային արհմիությունների վերապատրաստված աշխատողների տեսակարար կշիռը աշխատողների ընդհանուր թվաքանակում» և դրա համար հատկացված է 15 մլն դրամ, սակայն ակնհայտ է, որ առաջարկողները չեն պատկերացնում, թե ինչ են իրենցից ներկայացնում արհմիությունները, քանի որ վերապատրաստելու դեպքում անհրաժեշտ է վերապատրաստել արհմիությունների ակտիվը, այլ ոչ թե «աշխատակիցներին», քանի որ արհմիության աշխատակիցները կարող են հաշվապահներ, գործավարներ, քարտուղարներ, տեխնիկական աշխատողներ, գրասենյակային գործառույթ իրականացնող աշխատողներ, իսկ արհմիութենական շարժումը առաջ տանողը դա հենց արհմիութենական ակտիվն է, որը, մեծամասամբ հասարակական հիմունքներով, անդամ կազմակերպությունների ղեկավար մարմիններում ընտրվածներն են: Դրանք ՀԱՄԿ-ի վիճակագրական տվյալների համաձայն մոտ 10500-ն են։ Եթե նախատեսված 15 մլն. դրամը բաժանենք այս թվի վրա, կստացվի յուրաքանչյուրի վերապատրաստման համար նախատեսվում է ծախսել մոտավոր 1430 դրամ, ինչը անիրատեսական է։ Միևնույն ժամանակ գնահատող կողմը հանդիսանում է աշխատանքի և սոցիալական հարցերի նախարարությունը, որը չի կարող գնահատել անկախ մարմնի կարողությունները, թեկուզև միայն այն պատճառով, որ արհմիությունները պարտավոր էլ չեն որևէ տեղեկություններ տրամադրել։ Բացի դրանից, ուսուցումը պետք է լինի պետության մշտական առաքելությունը, հաշվի առնելով նաև, որ արհմիությունները ստատիկ մարմիններ են, իսկ արհմիության անդամները և արհմիություններում ընտրված ղեկավար մարմինները մշտապես փոխվում են. առաջինները՝ կադրերի հոսունության պատճառով, երկրորդները՝ պարբերաբար կայացող ընտրությունների հետևանքով։ Ավելին՝ արհմիությունների դերի բարձրացման համար, նախևառաջ, անհրաժեշտ է սոցիալական գործընկերության ինստիտուտի կայացումը, ընդ որում ոչ միայն իրավական տեսանկյունից, այլ՝ գործնականում: Իսկ դրա համար անհրաժեշտ է այդ ուղղությամբ վերապատրաստել և կրթել գոնե պետական ոլորտի ղեկավար պաշտոնյաներին: Զ) Գործողություն 2.4-ի վերաբերյալ. դարձյալ խնդիրներ կան ձևակերպումների մեջ։ Օրինակ` «Աշխատողները և գործատուները իրազեկ են արհմիությունների լիազորությունների և դրանցում ներգրավման հնարավորությունների մասին»: Նշված նախադասությունը առնվազն տարօրինակ է և՛ արհմիությունների մասով, և՛ գործատուների։ Գործատուները պետք է տեղյակ լինեն արհմիությունների նկատմամբ իրենց պարտավորությունների մասին, սակայն բոլորովին գործ չունեն աշխատողների՝ արհմիություններում ներգրավման հնարավորությունների հետ։ Նույն գործողության սպասվող արդյունքները դարձյալ վիճելի են ձևակերպված. 2-րդ կետում «Արհմիություններ ունեցող գործատուների թիվ» ձևակերպումը անիրավաչափ է: Գործատուները չեն ունենում արհմիություններ, հավանաբար խոսքը գնում է կազմակերպությունների թվի մասին, որտեղ գործում են արհմիություններ: Հետևաբար, առաջարկվում է փոխել այդ ձևակերպումը։ 3-րդ կետը թուրիմացություն է կամ վրիպակ. «Ճյուղային արհմիությունների թվի աճ» չի կարող նախատեսվել, ձևակերպումներ տվողները տեղյակ չեն, թե ինչի մասին են խոսում։ Հավանաբար, պետք է խոսել ճյուղային արհմիությունների անդամ կազմակերպությունների, և հետևաբար նաև արհմիության անդամների թվի աճի մասին։

Ինչ վերաբերում է կոնկրետ գործողություններին, ապա սույն ռազմավարությունը սահմանում է միայն ընդհանուր ռազմավարական ուղղությունները, մինչդեռ կոնկրետ գործողությունների դետալները մշակման և իրականացման փուլում քննարկվելու են բոլոր շահառուների հետ:

Բ) Ավելացվել է «Օրենսդրական լիազորությունների բացակայության պատճառով` գործող արհմիությունները չեն կարող լիովին և պատշաճ ձևով ներկայացնել և պաշտպանել աշխատողների շահերն ու իրավունքները» նախադասությունը: Միաժամանակ հայտնում ենք, որ ինչպես երևում է ռազմավարության գործողությունների ծրագրից, նախատեսվում է համապատասխան օրենսդրական փոփոխությունների իրականացում:
Գ) «Կոնֆեդերացիաներ» բառը փոխարինվել է «Կոնֆեդերացիա» բառով: Միաժամակ հայտնում ենք, որ կարիքների գնահատումը չի ենթադրում անկախության սահմանափակում: Փոխարենը՝ արհմիություններին առաջարկվելու է ներկայացնել այն խնդիրները, որոնք խոչընդոտում են իրենց լիազորությունների իրականացմանը: 
2 Ա) «Զարգացման գործընկերներ» բառակապակցությունը միջազգային եզրույթ է, որը վերաբերում է միջազգային այն կազմակերպություններին, որոնք աշխատում են ազգային կառավարությունների հետ՝ օժանդակելով տարբեր խնդիրների լուծմանը: Սույն ռազմավարական փաստաթղթում հստակեցում չի մտցվել, քանի որ փաստաթղթի ընդունումից հետո միայն հնարավոր կլինի հասկանալ՝ զարգացման որ գործընկերներն են օժանդակելու տվյալ գործողության իրականացմանը: Միաժամանակ հայտնում ենք, որ գործողության մշակման և իրականացման գործընթացը լինելու է մասնակցային, իսկ տարբեր կարծիքների և դիրքորոշումների միջև բանավեճը միայն դրական ազդեցություն կունենա լավագույն լուծումը գտնելու գործում: 
Բ) Գործողության թիրախը նշանակում է տվյալ գործողության սկզբնանպատակի ելթային նիշի սահմանում, այսինքն՝ նշված թիվը դեռևս իրողություն չէ, սակայն պետք է իրողություն դառնա ռազմավարության իրականացման ընթացքում՝ սահմանված վերջնաժամկետում: Միաժամանակ հայտնում ենք, որ սահմանված թվերը վերաբերում են ընդունված կամ փոփոխված իրավական ակտերի քանակին: Գործողության արժեքը գնահատվել է համապատասխան գերատեսչության կողմից՝ հիմք ընդունելով նախկինում առկա փորձը:
Գ) Տե՛ս՝ 1Գ) պատասխանը:
Դ) Ելակետային իրավիճակի ուսումնասիրման դեպքում նախատեսվել են ֆինանսական միջոցներ, քանի որ գործողությունը ենթադրում է որոշակի տվյալների հավաքագրում, հանրային քննարկումների իրականացում, միգուցե՝ առանձին փորձագետների ներգրավում: Ուսումնասիրության նպատակը օրենքի փոփոխությունն է, որի համար առանձին ֆինանսական միջոցներ չեն նախատեսվում, քանի որ գլխադասային գերատեսչությունը այդ գործողությունը նախատեսում է իրականացնել իր աշխատակիցների միջոցով, որի համար հավելյալ գումարի անհրաժեշտություն չկա:
Ե) Վերապատրաստումների մասնակիցների կոնկրետ անվանացանկը կորոշվի միայն կարիքների գնահատումից հետո: Անհրաժեշտության դեպքում՝ կներգրավվեն հավելյալ ֆինանսական միջոցներ: 
Զ) «Աշխատողները և գործատուները իրազեկ են արհմիությունների լիազորությունների և դրանցում ներգրավման հնարավորությունների մասին» բառակապակցությունից հանվել է «գործատուները» բառը: «Արհմիություններ ունեցող գործատուների թիվ» բառակապակցության մեջ «գործատուների» բառը փոխարինվել է «կազմակերպությունների» բառով: 




